
«Euskal Herriak
ezaugarri ekonomiko,
sozial eta geografiko
bikainak ditu» 
Erronka sozio-ekonomikoetaz hitz egingo du
gaur, 19:30ean Tolosako kultur etxean q4

Udal ordezkariek atzo bisitatu zuten eraikin berria. I. GARCIA

Altzotarrek prest dituzte
eskola azpiko lokalak eta
frontoi atzeko aldagelak
Igandean inauguratuko dituzte herrian egindako azken bi azpiegiturak;
lokalek erabilera ugari izango dituzte,kultur eta kirol ekitaldiak egiteaz
gain Eskola Txikien egoitza eta Guraso Elkartearen bilgune izango dira q5

Leitzako Udala 
pozik dago 
Uitziko tunelaren
irekierarekin
Inbertsio handia izan dela dio Xabier Zabalok;
inaugurazio ekitaldian tirabirak izan dira EHNE
sindikatuaren eta Foruzaingoaren artean   q7

R.C.



Itzea Urkizu

Usabal kiroldegiko ordenagai-
luen topaketak izango du bere
txokoa aurten Tolosako erdigu-

nean ere. Bosgarren Gipuzkoa
Encounter-a datorren ostiralean
hasiko da, 10:00etan, eta igande-
an, hilaren 20an, 17:00etan buka-
tuko da. 1.200 metro karratuko es-

pazioan, jokoak, diseinua, musi-
ka, zozketak eta beste hainbat
ekitaldi izango dira. 

Encounter-a bezalako informa-
tika party-ek Europako iparralde-
an dute jatorria, eta Alemanian,
Finlandian eta Danimarkan oso
ohikoak dira 80ko hamarkadaz
geroztik. Gipuzkoa Encounter-a
Euskal Encounter-aren osagarri
moduan sortu zen, eta atal espe-
zializatuagoak ditu; aurten eduki
anitzez josia izango da informati-
ka zaleen bosgarren festa. 

Instalazioak
Asteburuan Usabal kiroldegira
bertaratzen den edonork, ordena-
gailuez gain kontsolak eta lotara-
ko guneak ere aurkituko ditu. 

Sare-konexioari dagokionez,
ProCurve Switch-en bidez, 1.000
Mb-eko konexioa izango da, eta

Scwitch-en artekoa berriz, 20 Gb-
ekoa; segundoko Gb bateko sarbi-
de indartsua izango da, beraz. En-
counter-eko parte-hartzaileek
Usabal kiroldegiko kantxan eza-
rriko dituzte euren ordenagai-
luak, aurretik hartuta dituzten le-
kuetan; entxufe bat eta sare lokal
bat izango dituzte aurretik izena
eman dutenek. 

Inskripziorik egin ez duten in-
formatika zaleek ere izango dute,
ordea, lekurik. Horrela, kontsola
gunea izango da merkatuko joko-
rik berrienak probatzeko. 

Future gunean zozketak, taile-
rrak nahiz erakustaldiak izango
dira, eta ordenagailu kaxen eral-
daketa artistikoki zein funtzio-
nalki sarituko duen modding txa-
pelketa ere ospatuko dute. 

Topaketan zehar gertatzen den
guztia, bestalde, Usabalgo pantai-

la erraldoiaren bidez jarraitu ahal
izango dute; hainbat proiekzioz
gain, parte-hartzaileek egindako
lanak ere ikusgai izango baitira.
Azkenik, eta urteroko moduan,
Gipuzkoa Encounter-era etor-
tzen diren parte-hartzaileek izan-
go dute lo kuluxkaren bat egiteko
parada, kiroldegi barruan kanpin
dendak, koltxonetak eta lo za-
kuak jartzeko lekuak utziko bai-
tizkiete. 

Tolosagune, herritarrentzat
Aurten lehenengoz, Gipuzkoa
Encounter-en gertatzen dena he-
rritarrei gerturatzen saiatu dira
antolatzaileak, eta horretarako
Tolosako Trianguloa plazan bi
gune izango dira. Alde batetik, in-
terneteko sarbidea duen autobu-
sa jarriko dute, eta informatikari
eta sareei buruzko zalantzak argi-
tu ahal izango dira, Euskaltelen
50 Mb-eko konexio berria proba-
tzearekin batera. 

Era berean, kultur etxeko eki-
taldi aretoa ere gune garrantzi-
tsua izango da asteburuan; hitzal-
diak antolatu dituzte, eta partai-
deek euren ordenagailuak
eramateko aukera izango dute.

Usabaletik Tolosara begira jarriko
da aurten Gipuzkoa Encounter
Usabalgo 1.200 metro karratuez gain,
Tolosako erdigunean ere izango da
informatikaz gozatzeko aukera

Bihar hasiko da jaialdia 10:00etan, eta
igandera bitarte iraungo du

600 lagunek parte hartuko dute bosgarren Gipuzkoa Encounter-ean. HITZA

Horrela beraz, Twitter-en ikasta-
ro batekin hasi, eta sare sozialak,
blogging-a, ordenagailu bidez au-
dioa sortu eta grabatzea edo onli-
ne erraz eta seguru ligatzea beza-
lako gaiak izango dituzte hizpide
kultur etxeko hitzaldiek. 

Honetaz gain, sare sozialen
gehiegizko erabilera oinarri duen
antzezlana izango da Trianguloa
plazan larunbatean, eta GKo Ga-
leriak ere USB bidezko konexio
puntuak jarriko ditu herrian ba-
rrena, artxiboak eta informazioa
elkartrukatzeko.

ALOKAIRUA
]Etxebizitza. Larrea auzoan
etxebizitza berria alokatzen da.
Sukaldea, jangela, egongela,
gela bat, bainugela bat eta tras-
telekua. 600 euro hilero. Gara-
je itxiarekin nahi izanez gero
650 euro. 669 82 70 96.

SALGAI
]Etxebizitza. Etxebizitza polita
eta merkea nahi baduzu,dei
653-72 92 46.Irura.

GARBIKETA
]Auxe Garbitasunak. Alfon-
brak, bulegoak, etxeak, eta an-
tzekoak garbitzeko prest gau-
de. Interesa dutenek dei deza-
tela inongo konpromisorik gabe
638 94 46 04ra (Gurutze). 

Iragarki
laburrak

JATORRIA
Bizkaia. %41
Gipuzkoa. %27
Nafarroa. %14
Araba. %10
Besteak. Kantabria, Madril,
Bartzelona, Coruña, Burgos,
Tarragona, Valentzia,
Pontevedra, Huesca, Zaragoza,
Malaga, Lleida eta Huelva %8

GAIRIK ERAKARGARRIENAK
Jokoak. %58
Interneteko gaiak. %39
Kontsolak. %31
Arte digitala. %30
Software librea. %29
Hardware-a. %27
Web teknologiak. %22
Retro. %15

PARTE-HARTZEA
Ordenagailu kopurua. 450
Parte-hartzaileak. 600
Sexuaren arabera.
Emakumezkoak %10,
gizonekoak %90
Batazbesteko adina. 27 urte
(gazteenak 15 eta helduenak
56)

GPartaideen datuak

MARTXOAK 18, BIHAR

p10:00.Datu sarearen kone-
xioa eta partyaren hasiera izan-
go da.
p10:00.Jokoen lehiaketetarako
izen-ematearen hasiera.
p12:00. Irekiera ofiziala.
p13:00.Future Modding Tour-
nament 2011 aurkezpena.
p13:30.Future Modding Tour-
nament lehiaketarako izen-
ematearen hasiera.
p16:00.Fast 2D.
p17:00.Jokoen lehiaketetarako
izen-ematearen itxiera.
p17:00.Modding tailerra:binilo,
pintura eta aerografia, 1. atala.
p18:00.Jokoen lehiaketen ha-
siera.
p20:00.Hardware: lehiaketak
eta minijokoak.
p21:00.Hackelt-Makelt lehia-
ketaren hasiera.
p23:00.Fast Crimping.
p23:30.Modding lehiaketaren
ebaluazioa.

MARTXOAK 19, ETZI

p11:00.Fastmovilmetraje
lehiaketaren gaia azaldu.
p12:00.Modding lehiaketarako
ebaluazioa.
p13:00.Zaku lasterketa.
p16:30.Modding tailerra: binili,
pintura eta aerografia 2. atala.
p17:00.Fast Ipuina.
p18:00.Lipdub grabazioa.
p19:30.Hardware: Lehiaketak
eta minijokoak.
p20:00.Jokoen lehiaketetako
finaleko erronden hasiera.
p20:30.Deadline: 2D grafikoak,
3D grafikoak, Wild Compo, HQ
Music.
p22:00.Deadline: argazki
lehiaketa, ukitu fotografikoa, bi-
koizketa lehiaketa eta FastMu-
gikorMetraia.
p23:30.Future Modding Tour-
nament sari banaketa izango
da.

MARTXOAK 20, ETZIDAMU

p09:00.Hack It-Make It lehia-
ketaren amaiera.
p12:00.CD eta DVD jaurtiketa.
p13:00.Maskota lehiaketa.
p15:30.Sari banaketa ekitaldia.
p17:00.Gipuzkoa Encounter-
aren amaiera. Datu sarearen
eta argindarraren deskonexioa.

GUsabalgo egitaraua

Eskulanen tailerra izango
da Aldaban

TOLOSA ›Aldaban eskulanen
tailerra antolatu dute. Pintura,
altzarien zahar-berritzea eta
antzekoak burutuko dituzte, eta
tailer askea izango da: norberak
bere trebetasunak erabili
beharko ditu. Ikastaroak ostira-
letan izango dira, 16:00etatik
18:00etarako tartean, Intxur
elkarteko goiko solairuan. Guz-
tira 10 saio izango dira hemen-
dik ekainera bitarte, eta izena
martxoaren 18a baino lehen
eman behar da bai elkartean
bertan, bai 639 43 98 42 telefo-
nora deituta ere.

Argazkigintza ikastaro
aurreratua kultur etxean

TOLOSA ›Argazkigintza ikasta-
ro aurreratua izango da kultur
etxean, kultur tailerren baitan.
Martxoaren 28an hasiko da
ikastaroa, eta guztira 75 orduko
iraupena izango du. Astelehen
eta asteazkenetan izango dira
eskolak, 18:30etik 21:30era, eta
16 urte izan beharko dira gutxie-
nez, ikastaroan parte hartu ahal
izateko. Izena emateko kultur
etxera bertaratu beharko dute
interesa dutenek, lekuak muga-
tuak baitira (gehienez ere 15
ikasle). Ikastaroaren prezioa 157
eurokoa izango da eskualdeko-
entzat, eta 235 eurokoa eskual-
detik kanpokoentzat, eta Iñigo
Royo irakaslearen gidaritzape-
an egingo dute lan, besteak
beste, paisajeekin, erretratuekin
eta photoshoparekin.

Usabalgo udaberriko
ikastaroak, zabalik

TOLOSA ›Usabal kiroldegiko
udaberriko ikastaroetan izena
emateko epea zabaldu dute
jada bazkideentzat. Ikastaroak

datorren apirilaren 4an hasiko
dira, eta ekainaren 22ra arte
iraungo dute. Kiroldegiko bazki-
deak ez direnek martxoaren
23tik aurrera izango dute izena
emateko aukera. Ikastaroen
eskaintza zabala izango da:
cycling, gap, pilates, acuafit-
ness, eskalada, patinaia,
kempo, mutigym, igeriketa,
funky, kirol ludoteka eta haur-
txoentzat igeriketa (sei hilabe-
tetik aurrera). Informazio gehia-
go eskuratzeko:
www.usabalkiroldegia.com.

0tik 6 urterako haurren
gurasoen topaketa

TOLOSA ›Tolosa-Ibarrako
Familia Pastoralak 0 eta 6 urte
bitarteko haurren gurasoen
topaketa antolatu du Tolosako
Santa Maria parrokiako areto-
an. Bilera datorren larunbatean
izango da, hilaren 19an, arra-
tsaldeko 16:30etik 18:30era.

Aitzolen urteurrenaren
lehen ekitaldia

TOLOSA ›Asteburu honetan
emango zaie hasiera Aitzol
Euskal Pizkundea urteurreneko
lehen ekitaldiei, Tolosan. Osti-
ralean, martxoaren 18an, Aitzol
jaio zela 115 urte beteko dira, eta
horren aitzakiara, hainbat
ospakizun izango dira. Ostirale-
an bertan plaka bat jarriko dute
Aitzol zenaren omenez, bere
jaiotetxean. Gainera, Jose Ariz-
timuño Olaso ‘Aitzol’-en hitzek
bizia hartuko dute, Tolosan eta
Euskal Herrian euskararen
esparruan lanean aritzen diren
herritarrek bere testuak irakurri-
ko baitituzte 17:00etatik aurre-
ra. Irakurketa hauek megafono
bidez entzun ahal izango dira
Tolosako hainbat kaletan.
Larunbatean, berriz, 10:30ean,
Elosegi parkean Zintzoen baso-
ari hasiera emango diote Tolo-
sako neska-mutilek, Euskal Piz-
kundeko partaideen omenez
zuhaitzak landatuz.

DLaburrak



Rebeka Calvo 

Imanol Esnaola Gaindegiako ko-
odinatzailea da. Behategiak Eus-
kal Herria: Erronka sozio-ekono-
mikoak liburua kaleratu berri du,
eta horren berri emango du gaur,
19:30ean, kultur etxean, Herria
Abian! plataformak antolatutako
Aldaketa Sozialaren Aldeko Jar-
dunaldien baitan. 

Lanak hainbat arlotako ha-
mahiru aditurekin izandako elka-
rrizketak biltzen ditu. Esnaolak
Euskal Herriko zazpi lurraldeen
arteko lankidetzaren beharraz,
eta lokaltasuna gordetzearen ga-
rrantziaz hitz egin du: «Azken ur-
teetako ekonomiaren bilakaerak
mundua aldarazi du, eta gero eta
zailagoa da esatea estrategia lo-

kala ez dela beharrezkoa eta glo-
bala behar dela». Liburuak, hala
ere, ez ditu erantzunak ematen
Esnaolaren hitzetan, «ikuspe-
giak baizik». 
Zein testuingurutan kokatu behar
da liburua?
Gaindegia sortu zenetik hona,
orain zazpi urte, mundua alda-
tzen ari da. Harreman ekonomi-
koak, mundu mailako ardatzak,
poloak, lankidetza eta elkarlan
metodologiak... aldatu dira. Alda-
keta horien erdian galdera bat
egin genion gure buruari: zer al-
datu behar du Euskal Herriak?
Eztabaida hori gauzatu nahian,
eta gure egitekoa Euskal Herrian
sinesten duten eragile ekonomi-
ko eta sozialei datuak eta ikuspe-
giak ematea denez, guk, elkarte

bezala, gure inguruan erantzu-
nak badituzten pertsonen iritziak
bildu nahi genituen, guk ez baitu-
gu erantzunik. Aditu hauen eran-
tzunak zuzenak ala okerrak izan
daitezke, baina erantzunak dira. 
Nola osatu duzue lana? Nola auke-
ratu dituzue adituak?
Inplikatutako jendea nahi ge-
nuen; ardurak dituztenak, ingu-
ruko egoera ezagutzen dutenak...
Izan ere, ez genuen nahi soilik
arlo akademikoan asko dakien
jendea, eta azkenean, hamahiru
elkarrizketa bildu ditugu. Guz-
tiak daude ardura postuetan, eta
guztiek dute arlo bateko ezagutza
eta mundu mailako ikuspegia.
Bildu, elkarrizketatu eta emaitza
jaso dugu guk. 
Zein ondorio atera daiteke elkarriz-
ketak irakurrita? 
Egile bakoitzak zerbait nabar-
mentzen du. Liburua, hala ere, ez
dago pentsatua erantzunak ema-
teko, ikuspegiak azaltzeko baizik.
Irakurleak ezagutzen duen espa-
rrutik haratagoko ikuspegiak ere
ezagutuz, Euskal Herriaz duen
irudia berritzea nahi dugu. Libu-
rua irakurtzen duenak, lehenik,
Euskal Herriaren agenda berritu-
ko du, dagoen errealitatea ezagu-
tuko du. Izan ere, ez gaude ohituta
lurraldea bere osotasunean har-
tzera. Ikuspegi aberastasuna
emango dio liburuak irakurleari.
Izan ere, erantzunak ez dira glo-
balak, gurera egokitutakoak dira. 
Zerbaitetan bat egiten al dute elka-
rrizketatuek?
Denek esaten dute Euskal He-
rriak ezaugarri bikainak dituela;
bai sozialki, bai ekonomikoki eta
baita geografikoki ere. Sozialki
gizarte oso aktiboa osatzen dugu-
la diote. Garapen ekonomiko eta

sozialari dagokionez, mundu
mailan ere, gizartearen dinamis-
mo horri ematen zaio lehentasu-
na. Ekonomikoki ere garapen al-
tuko herria gara. Ekonomia ja-
sangarri bat izateko bidean,
aukerak ditugu, arazoak ere bai,
baina maila on batetik abiatzen
gara. Neurria ere hor dago. Lu-
rralde txikia gara; 21.000 metro
karratu ditugu eta 3 milioi biztan-
le gara. Tamaina hau gaur gaur-
koz, garapen foko bat bihurtzeko
erreferentzia bezala hartzen da
mundu mailan. Tamaina ideala,
hortaz. 
Zein aldaketa eman behar dira Eus-
kal Herrian adituen ustez?
Aldaketa sakon baten beharra ai-
patu dute. Batzuk, formakuntza-
ren helburuak aldatu beharraz
hitz egiten dute: belaunaldi be-
rriak mundu berrian mugitzeko
prestatu beharraz. Ingurumena-
rekiko harremana aldatzeko be-
harraz, enpresen lehiakortasuna-

ren aldaketaz... ere hitz egiten
dute. Indargunetzat jotzen dute
ere autogobernu maila altua du-
gula. Bertako finantza-baliabide-
en beharraz ere hitz egiten dute,
bertako dirua bertan inbertitzeko
beharraz... Bestetik, ekoizpen es-
trategia berritzeko premia ere ai-
patzen dute, eta baita Euskal He-
rriaren irtenbide ekonomikoa in-
dustriaren eskutik etorriko dela
ere, eta ez industria baztertu eta
zerbitzuak indartzetik. 
Zein izango da hortaz, garapen eko-
nomikoaren motorra?
Egiten dakiguna gero eta hobeto
eginaz lortuko dugu garapen eko-
nomikoa, adituen esanetan. Guz-
tiek larrialdi diagnostikoa egiten
dute, baina ez larrialdi deia, bai-
zik eta premia handiko momentu
baten diagnostikoa egiten dute.
Aldaketa eskatzen duen momen-
tua da; erne egon, zorrotz begira-
tu, eta erabakiak hartzeko eraba-
kimena izan behar dugula diote.
Izan ere, Euskal Herria orain da-
goen bezala egotearen arrazoia ez
da aldatzeko nahirik ez dugula,
aukerarik ez dugula baizik, gure
buruaren jabe ez garela, eta ho-
rretarako zazpi lurraldeen arteko
lankidetza ezinbestekoa da. 
Gaindegian, hortaz, Euskal Herriko
lurraldeen lankidetza indartzea du-
zue helburu.
Gaindegia elkarte bat da, elkarte
pribatu bat. Euskal Herriko eko-
nomian eta gizartean dauden per-
tsona eta erakunde batzuk elkar-
tzen gara bertan. Gure oinarrizko
xedea da ekonomia eta gizarte alo-
rrean euskal lurraldearen kohe-
sio organikoa erraztea. Lankide-
tza sustatu nahi dugu, aukerak
probestu eta arazoak konpontzen
laguntzeko. Gogoetarako eta
hausnarketarako elkarte bat
gara, independientea, baina gure
egitekoa, batez ere, hausnarketa-
rako bidea irekitzea da Euskal He-
rriko ekonomia geroz eta trinkoa-
goa izateko. Horretarako datuak
biltzen ditugu, gogoetak egiten di-
tugu, azterketa monografikoak...,
eta gero, iritzia ematen dugu, ez
beti jendaurrean. Oso elkarte apa-
la gara. Euskal Herriak erronkei
aurre egiteko gaitasuna dauka,
baina lurraldeen sakabanaketa-
ren ondorioz galtzen ari da. 

Imanol Esnaola q
Gaindegiako koordinatzailea

Euskal Herriko ekonomia eta gizarte
garapenerako behategiko kideak ‘Euskal
Herria: Erronka sozio-ekonomikoak’
liburua aurkeztuko du gaur, 19:30ean.

«Ezinbestekoa
da lurraldeen
arteko
lankidetza»

R. C.

Herria Abian!en Aldaketa Sozialaren
Aldeko Jardunaldiak, gaurtik aurrera

D
Euskal Herriko aldaketa sozialaren aldeko herri platafor-
mak, Herria Abian!ek, ekitaldi ugari antolatu ditu gaurtik

hasi eta hilaren 26a bitarte, Tolosan. Gaurko Euskal Herria: Erron-
ka sozio-ekonomikoak liburuaren aurkezpena eta gero, datorren
asteazkenean, hilak 23, Iñaki Gil de San Vicentek Kapitalismoaren
krisia eta aldaketa posibleak hitzaldia eskainiko du 19:30ean kul-
tur etxean. Hilaren 24an aldiz, eskualdeko hainbat eragilek Egun-
go sistema ekonomikoaren eraginak Tolosaldean izeneko mahai-
inguruan hartuko dute parte, 19:30etik aurrera kultur etxean. Bu-
katzeko, hilaren 26ean egun osoko egitaraua prestatu du Herria
Abian! plataformak. Trianguloatik 10:00etan irtenda, bizikleta
martxa egingo dute «kapitalismoak eskualdean kaltetu dituen
guneak» bisitatzeko. 13:00etan elkarretaratzea egingo dute eta
18:00etan manifestazioa, biak Trianguloan. Ondoren sagardo
dastatzea izango da leku berean.

Imanol Garcia Altzo

Eskola azpian bi lokal eta fron-
toiaren atzean aldagelak eta ko-
mun publikoa egin berri dituzte,
Altzon. Bi azpiegitura horien
inaugurazioa igandean egingo
dute. Ekitaldia 12:00etan hasiko
da eta bertan izango dira Iñaki
Murua alkatea, Rafa Uribarren
Landa Garapeneko diputatua,
Iñaki Ugarteburu Foru Aldundi-
ko Kirol saileko zuzendaria eta
Florentino Ugalde Etorlurreko
kudeatzailea. 

Foru Aldundiaren Landagipuz-
koa32 egitasmoaren eta Eusko
Jaurlaritzaren Erein egitasmoa-
ren laguntza jaso dute obrek.
Guztira 560.000 euroko aurrekon-
tua izan du. Horietatik Foru Al-
dundiak 332.000 euro jarri ditu,
Eusko Jaurlaritzak 150.000 euro
eta Altzoko Udalak 80.000 euro.
Azpiegiturak egin ondoren, hor-
nitzea falta da. Horretarako Foru
Aldundiko Kirol sailak 75.000
euro jarri ditu. Orain aurrekon-
tuak eskatzen hasiko da udala.

Iñaki Muruak azaldu duenez,
«obra hauek gauzatzea esfortzu
handiaren ondorioa dira; ilusioa,
lana eta dirua jarri behar izan
dira». Azpiegitura horiek erabili
eta zaintzeko deia luzatu du alka-
teak.

Kirola eta kultura
Eskola azpian bi lokal egin dituz-
te, tartean korridore zabal bate-
kin, eta guztira 320 m2 hartzen
ditu. Hainbat erabilera izango du
azpiegiturak. Lokal batean gim-
nasioa eta kirol ekitaldiak egingo
dituzte. Beste lokalean kulturare-
kin zerikusia duten jarduerak
egingo dituzte, dantza ikastaroa
eta emanaldiak, adibidez. Bi loka-
len arteko espazioan guraso el-
kartearen bilgunea eta Gipuzkoa-
ko Eskola Txikien Koordinakun-
dearen egoitza jarriko dira.
Gaztetxoentzako elkargunea iza-
tea ere aurreikusten da. 

Gune berri horretara joateko,
eskolaren atzealdera jo behar da.
Eskola azpian zegoen hutsunea
baliatu dute azpiegitura egiteko,
eta, besteak beste, fatxadan leiho-
ak egin dituzte.

Frontoiari erantsita egin diren
aldagelak, pilotalekuan bertan
egiten diren kirol jardueretarako
izango dira, eta baita eskola azpi-
ko lokalen erabiltzaileentzako,
zein eskolakoentzat ere.  

Eskola azpiko
lokalen eta frontoi
atzeko aldagelen
obrak amaituta 
Igandean inauguratuko
dituzte azpiegitura
berriak; hauek
erabiltzeko gonbita
luzatu du alkateak 

Eskola azpiko azpiegitura berrian egin den lokaletako bat. I. GARCIA

Azpiegitura berrian bi lokal daude eta horien artean korridore zabala dago. I. GARCIA

Frontoiari erantsita dauden aldagelen barrualdea. I. GARCIA



Erredakzioa Amasa-Villabona

Hileko azken ostiralari begira eki-
men berezia antolatu nahi izan
du Villabonako Amnistiaren Al-
deko Mugimenduak. Hilaren
25ean, bertso afaria egingo dute
Irrintzi Elkartean. Herrikoak di-
ren bertsolariak, bertso eskolako-
ekin batera elkartuko dituzte.

21:00etatik aurrera, Irrintzi El-
kartean elkartuko dira. Villabo-
nako preso eta iheslarien senide
eta lagunek antolatu dute herriko
bertsolariekin egingo duten ber-
tso saio hau. 

Amaia Agirre eta Beñat eta
Oihana Iguaran, Villabonako ber-

tso eskolako kideekin batera ari-
ko dira bertsotan. Gai jartzaile la-
netan berriz, Ander Goikoetxea
ariko da.

Bertso afarirako txartelak, sal-
gai daude jada Iratzar, Iru Aldeta
eta Xiker tabernetan. 100 lagu-
nentzako tokia izango da.

Ekimen hau, hileko azken osti-
ralaren testuinguruan antolatu
dute. Hilero, azken ostiral guztie-
tan, 20:00etan Mintzola parean 30
minutu eskaintzen dizkiotela
esan du Amnistiaren Aldeko Mu-
gimenduak. Euskal preso zein
iheslariek dituzten eskubideak
aldarrikatzen dituzte. «Gure he-
rriak bizi duen testuinguruan
inoiz baino beharrezkoagoa da
preso eta iheslariek dituzten oina-
rrizko eskubideak aldarrika-
tzea», diote. Eta «preso zein ihes-
larien parte-hartzea ezinbeste-
koa izango da Euskal Herrian
irekita dagoen prozesu politiko-
an», gaineratu dute.

Bertso afariko
txartelak  salgai
daude tabernetan
Villabonako
Amnistiaren Aldeko
mugimenduak antolatu
du emanaldia 
hilaren 25erako 

Martxoaren 25ean izango da AAMak antolatutako jaialdia. HITZA

E. Maiz  Aduna

Adunako Udalak argazkigintza
ikastaroa antolatu du apiriletik
ekainera. Herritarrek izango
dute lehentasuna, baina Aduna-
tik kanpokoek ere izena emateko
aukera izango dute. Argazki ka-
mera nola erabili, argazkiak nola
atera, eta ateratako argazkiekin
muntaiak nola egin ikasteko ikas-
taro bat izango da.

Apirilean hasi eta ekainera bi-
tartean bi orduko bederatzi saio,
eta lau orduko bi irteera (guztira
26 ordu) egingo dituzte. Bi ordute-
gi prestatu dituzte aukeratzeko;
izena ematerako garaian aukera-
tu beharko du bakoitzak, eta jen-
deak gehien aukeratutako ordu-
tegia aterako da. Bi aukera hauek
jarri dituzte: astearteetan,
16:30etik 18:30era, edo ostegune-
tan, 19:00etatik 21:00etara. 

Ikastaroa aurrera ateratzeko,
gutxienez 12 lagunek eman be-
harko dute izena. Eta, gehieneko
kostua, 65 euro izango da. Hau da,
hilabete bakoitzeko 22 euro ingu-
ru izango dira. 

Izena emateko, Adunako libu-
rutegira jo behar da, astearteetan
eta ostiraletan, 17:30etik 19:30era
bitartean, edo 943 69 39 30 telefono
zenbakira deitu behar da. Izena
emateko azken eguna, hilaren
25a, ostirala, izango da.

Argazkigintza
ikastaroa egin
nahi duenak
Adunan du
aukera

Herritarrek izango dute
lehentasuna, baina
kanpokoek ere aukera
izango dute; hilaren 25a
da izena emateko eguna

Tolosaldea › 

Eneritz Maiz Amasa-Villabona

Amasa-Villabonan etorkinek
euskara ikasteko egitasmo berria
jarriko dute martxan hilaren
21etik aurrera. Egitasmo hau
ahozko komunikazioari zuzendu-
ta dago, eta mahai baten ingu-
ruan eserita, hasieratik egunero-
ko bizitzako hitzak eta esamolde-
ak ikasi eta erabiliko dituzte.
Parte-hartzaileei interesatzen
zaizkien gaiak kontuan hartuko
dituzte.

Taldea, astelehenetan,
19:45ean, Villabonako Gaztele-
kuan (Kale Nagusia, 79, 2. pisua)
bilduko da. Klaseak dohain izan-
go dira eta aurretik ez da beha-
rrezkoa izango izena ematea. Ez

da ikastaro mugatu bat izango.
Asmoa, talde iraunkorra sortzea
da, eta urte osoan zehar parte-
hartzaile berriak sartzea posible
izango da.

Euskarazko komunikazioa, bi-
lera horien erdigunea izango da,
baina, aldi berean, herritarren ar-
teko elkarbizitza, eta kulturen ar-
teko ezagutza bultzatu nahi dituz-
te. Zentzu honetan, parte hartze-
ko interesa duten euskaldunak
ere ongi etorriak izango dira; bai
asteroko bileretan, eta baita hile-
an behin antolatzeko asmoa du-
ten kantaldietan ere.

Gipuzkoako beste herri batzue-
tan ere etorkinentzako euskara
taldeak dinamizatzen dituen Ba-
naizbagara Elkartea izan da anto-
latzailea, Amasa-Villabonako
Udaleko Euskara Zerbitzuarekin
batera. 

Informazio gehiago eskuratze-
ko 645 73 3 8 18 telefono zenbakira
deitu behar da, edo Amasa-Villa-
bonako Euskara Zerbitzura, 943
69 35 01.

Etorkinek euskara
ikasteko egitasmoa
martxan jarriko dute
Astelehenetik aurrera,
ahozko komunikazioari
lotuta, mahai baten
bueltan bilduko dira
etorkinak euskaldunekin

Erredakzioa Aduna

Gaur, hilak 17, Katxalin Bularre-
ko eta Ginekologiako Minbizia
duten Emakumeen Elkartekoek,
bularreko minbiziari buruzko hi-
tzaldia emango dute Adunako

kultur aretoan. 17:30ean hasiko
da, eta Donostiako Institutu On-
kologikoko doktorea den Arrate
Plazaolak emango du. Bertan bu-
larreko minbiziaren arrazoien az-
terketaz, tratamenduaz, preben-
tzioaz... hitz egingo du. 

Bularreko minbiziari
buruzko hitzaldia, gaur



M. U. Leitza

Leitzako Mendibil taldeak mendi
bizikletarekin irteera bat egingo
du, larunbat honetan, Elgorriaga
inguruan. 08:15ean Leitzako esta-
zioan bilduko dira, ohi bezala, eta
bertan autoak nola antolatu era-
bakiko dute.Kaskoa eta ordezko

ganbera eramatea beharrezkoa
izango da. 37,7 kilometro egiteko,
4 ordu inguru beharko dituzte.
Zailtasun maila ertaina izango
da.

Elgorriagatik irten eta gero
Arantzara igo, eta Igantziko Ben-
tatik ere pasako dira. Amaitzeko,
berriz ere, Elgorriagara itzuliko
dira.

Egun horretan, aukera egongo
da bainuetxean, erlaxatzeko bai-
nu bat hartzeko, eta bertan baz-
kaltzeko. Horretarako, egun ba-
tzuk lehenago korreo bat bidali
beharko da mendibilbtt@hot-
mail.com helbidera.

Mendiko bizikleta
praktikatuz Elgorriaga
ingurua ezagutuko dute
Mendibilek BTT irteera
antolatu du etzirako;
bainuetxean bainu bat
hartzeko aukera 
ere izango da 

Oialde elkartean bazkide
izateko epea zabalik dago

LEITZA ›Leitzako Oialde elkarte
gastronomikoko bazkide izan
nahi duenak, badu aukera. Baz-
kide berriak sartzeko epea
zabalik dago, apirilaren 10a
arte. Izena emateko 676 297
980 telefonora deitu behar du,
eta Amaiagatik galdetu.

Rat-Zinger eta Sermond’s
taldeak Atekabeltzen
LEITZA ›Bihar, Bilboko Rat-Zin-
ger eta Elorrioko Sermond’s 
taldeek kontzertua eskainiko
dute Atekabeltz gaztetxe 
eraberrituan. Kontzertuak
22:30ean hasiko dira, eta Gaz-
tetxekoek bertara joatea ani-
matu dituzte. Azken asteetan
Gaztetxea berritzeko lanetan
aritu dira buru belarri, eta kon-
tzertuek Gaztetxea berriturik
nola geratu den ikusteko aukera
bikaina emango dute.

Txontxo udal ludotekak
begiraleak behar ditu
IBARRA ›Ibarrako Txontxo udal
ludotekak begiraleak behar ditu
2011ko udarako. Horretarako,
derrigorrezkoa da begirale 
titulua eta EGA izatea. Curricu-
lumak ibarra@ikastola.net 
helbidera bidali behar dira, eta
2011ko begiralea izenburua jarri
behar da zehazteko. Curriculu-
mak apirilaren 8ra arte jasoko
dira. Aukera paregabea udan,
umeekin, lan egin nahi duten
gazteentzat.

DLaburrak

Ni ere pertsona erakusketa ikusgai dago asteartetik, Ibarrako kultur
etxean. SOS arrazakeriak sortutako erakusketa da. Tolosaldea Ga-
ratzeneko Kristina Miralesek  azaldu duenez, erakusketa «etorkinen
errealitatea Ibarran bizi diren pertsonei gerturatzeko» da. Herrialde
ezberdinetako pertsonen errealitatea, eta jatorrizko herriaren erre-
alitatea azaltzen dute bertan ikus daitezkeen panelek. Martxoaren
21ean Nazioarteko Arrazakeriaren Aurkako eguna izango da, eta
ekitaldi horien baitan sartu dute erakusketa.M.U.

ETORKINEN ERREALITATEA

Irudia qIbarra

M. Ugartemendia Leitza

Atzo goizean, Uitziko tunelaren
irekiera ekitaldia izan zen. Hasie-
ra batean, denentzat pozgarria
zen ekitaldian, ordea, zenbait ti-
rabira izan dira EHNE sindika-
tuaren eta Foruzaingoaren arte-
an. 

Tunelaren inaugurazioa zonal-
derako oso garrantzitsua da. Izan
ere, Plazaolako Natur Bidearen
baliorako azken oztopoa zena,
jada irekita gelditu da, bertan
egin diren lanen ondorioz. Xabier
Zabalo, Leitzako alkatearen hi-
tzetan, «inbertsio handia izan
da», eta inguruko herrientzat «tu-
rismo jasangarriari begira, auke-
ra asko irekitzen dituen proiek-
tua» da. Egitasmoaren «garran-

tzia» ikusita, Uitziko tunelaren
inaugurazioan proiektu hau au-
rrera atera duten erakunde guz-
tiak elkartu ziren: Leitzako, 
Larraungo eta Lekunberriko
udaletako ordezkariak, Plazaola
Patzuergoko kideak, Nafarroako
Gobernuko lehendakaria, eta Tu-
rismo Saileko arduradunak. Be-
raz, egun garrantzitsua eta positi-
boa zen atzokoa Leitzalderako.
Hala ere, zenbait tirabira ere izan
ziren bertan.

Abeltzainen egoera «larria»
Atzoko Uitziko tunelaren inaugu-
razioa probestuz, EHNEkoak el-
karretaratze bat egiten saiatu zi-
ren, Jose Angel Azpirotz, EHNE-
ko kidearen hitzetan abeltzainen
egoera «oso larria» baita.

Abeltzaintza irtenbiderik gabe
eta Abeltzaintza azkenetan: SOS
leloak prest zituzten EHNEkoek.
Aurreko egunean elkarretara-
tzea egiteko baimena eskatu zu-
ten arren, «debekatu» egin zieten.
Hala ere, 20 pertsona baino gu-
txiago bertan egon zitezkeenez,

bertara joan ziren. Leitzako alka-
tearen hitzetan «pankarta hedatu
bezain laster, Foruzaingoak pan-
karta kendu egin zieten, eta elka-
rretaratzea disolbatzen saiatu 
ziren». Hau gertatu zenean, Lei-
tzako eta Larrungo alkateak elka-
rretaratuengana joan ziren, eta
Foruzaingo batekin hitz egiten
saiatu ziren. Baina, ez zuten ezer
lortu. Ondorioz, bertan parte ez
hartzea erabaki zuten, eta ekitaldi
ofizialetik alde egin zuten.

Jokabide honek arrazoi jakin
bat zuela dio Zabalok: «Eskualde-
ko herritarren, eta bereziki kinka
larrian, desagertzeko zorian, dau-
den abeltzain eta nekazarien adie-
razpen askatasunaren alde egi-
tea». Gainera, dei egiten die es-
kualdeko nekazari eta abeltzainei
«udalera hurbil daitezen», denen
artean «egoera latz honi irtenbi-
deren bat aurkitzen saiatzeko»
prestutasun osoa baitute. Bestal-
de, eskualdeko nekazari eta abel-
tzainak maiatzean egingo den Ui-
tziko tunelaren irekierara gonbi-
datu nahi dituzte.

Zenbait tirabira izan 
dira Uitziko tunelaren
irekiera ekitaldian 
EHNEk elkarretaratzea
egin nahi izan zuen,
baina Foruzaingoak ez
zion utzi; Zabalok
elkartasuna adierazi die

Uitziko tunela Plazaolako Natur Bidearen baliorako «garrantzitsua» da. NAIARA GARZIA



2 Agenda

izango dute. Bazkaria Bide Bide
jatetxean izango da eta izena
apirilaren 30a baino lehen
eman behar da eta 50 euro sar-
tu 2101 0081 19 0012775102
kontuan. Informazio gehiago
eskuratzeko eta izena emateko
deitu 649 16 30 53 telefonora.
pTolosa.Lehiberrik Hego Ame-
riketako merkatuek Tolosalde-
ko enpresa eta pymeei eskain-
tzen dizkieten aukeren berri
emateko jardunaldia egingo du
gaur, 10:00etan Azkoitiko Oi-
nartxo Industrialdean.

HITZALDIAK

pTolosa.Gaur Patxi Izagirre psi-
kologoak Dolua eta Galerak
gaiaren inguruko hitzaldia es-
kainiko du Samaniego ikaste-

Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.

Zuzendariordea: Asier Imaz. Kudeatzailea: Jon Mujika.

2 Farmaziak

GAUR

pIbarra.Ugarte, L.L. Euskal He-
rria kalea, 46. 943 67 32 74.
pArribe.Garmendia A. Kale Na-
gusia. 112.
pIrurtzun.Gastearena, M.
Amaya kalea. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

DEIALDIAK

pIbarra.Korrika apirilaren 13an
pasako da Ibarratik. Dagoen in-
formazioaren berri emateko eta
antolaketaren inguruan herrian
batzordea osatzeko, bilera egin-
go dute Euskara taldeak deitu-
ta. Bilera gaur izango da
20:00etan kultur etxean.
pIbarra.Gaur ipuin kontalaria
izango da kultur etxean
17:30etik aurrera. Saioa Ines
Bengoak zuzenduko du eta 5-8
urteko haurrei zuzenduta dago.
Ibarrako udal liburutegiak anto-
latu du ekitaldia.
pTolosa.OHOko lehenengo
promozioko 8. maila Jesusen
Alaben ikastetxean egin zute-
nek (1974-1975) maiatzaren
14an ikaskideen bazkaria 

txeko Haur Hezkuntzako eraiki-
nean. Hitzaldia gazteleraz izan-
go da 17:30etik 19:00etara eta
familia, hezitzaile eta irakasleei
zuzendutakoa da.

Inauteri guztietan ikusten dira
familia osoak jantzita. Gaia au-
keratu, senide bakoitzak paper
bat hartu eta kalera irteten dira
Inauteriekin ondo pasatzera. Bi
familia hauek ere horixe egin
zuten Tolosako jaietan. Lehe-
nengoek Japoniako sumo bo-
rrokalarien itxura hartu zuten
eta bigarrengoek, safari bidaia
egitera atera ziren. Ez ote zaie
lehoia atzetik aterako. Gogoratu
bihar dela Argazki Lehiaketan
parte hartzeko argazkia bidal-
tzeko azken eguna. Animatu
eta parte hartu! Afari eder bat
irabazi dezakezue. HITZA-A.TOLOSA

FAMILIA
OSOA
JAIETAN

Irudia qInauterietako Argazki Lehiaketa


